
Als sich nach einem Sieg ihrer Landsleute die italienischen Gastarbeiter begeistert aufs Fußballfeld
stürzten, wurden ihnen von einem Hundeclub, den die unterlegenen Bieler Fußballer herbeigerufen

hatten, Schäferhunde angehetzt.

Beim Fußball ist der Hundesport
wohl nicht so ganz am rechten Ort,
sonst kommt aus ebendiesem Grund
der Bieler Fußball auf den Hund.

As wääri amool aswas zsääga vum
Martinsplatz zKhuur. Wäär khennt
na nitta, dar Schnittpunkht vu dar
Riichsgaß - dar aalta Riichs-
schtrooß - und dar Obargaß, da
baida Hauptschtrooßa vum aalta
Khuur. dMartinskhircha, dar Brun-
na, zBääraloch, zMetzgartöorli -
alias wääri noch bejm Aalta, wenn
nitt a kharioosa Bauhärr und a
noch khariöosara Architäkht ai
Egghuus vum Martinsplatz apgrissa
und a Ssittihotäll, a Glaaspalascht,
häära gschtellt hettandi. As isch

aigantli fasch nitt zbegriifa, daß
dAawoonar vum Martinsplatz nitt
wäärand am Bau vu demm Fremd-
khörpar zu da Mischtgabla und an-
darna Vartaidigungsmittal ggriffa
hend. Villichtar hends tenkht, z
Khuur hejs jo schu mengmool
prennt.
Wia guat man am Martinsplatz
khann umbaua, zaigt zBejschpiil
vunama andara Architäkht, wo
zaalta Huus Bener widar häära
khlöpft hätt. Fuffzähhahundart-
sexaviarzig isch das Huus bbaua
worda. Woorschinli vum ghiihha
Baumaischtar, wo au zRoothuus
bbaua hätt. As hätt a Huufa Mool
dHand geendarat und isch aafangs
vu üüsaram Joorhundart durr grooßi

Schaufenschtarvarschandlat worda.

Abar vorama Joor isch dä Bau,
vu demm dar Härr Pöschel said,
är sej für zBild vum Martinsplatz
vu grööschtar Bedüttig und siins

<Krüppelwalendach> entschprähhi
am Tupus vom Khuurar Raiahuus,
uusgezaichnat renowiart worda.
Dar Architäkht hätt probiart und
as isch imm au glunga, zBenerhuus

schtiilgrächt widar häärzschtella.
Aalti Fenschtarschtürz hätt är zemma

gsuacht. Usam laidar au ap-
brohhana Huus Wiget hätt är a

khogaschööna zwaisittiga Erkhar
grettat, wo jetz widar tarf uff da

Martinsplatz aaba luaga. Und
sogäär dia hintar Tüür vum Bener-
huus hätt no an Iifassig usam säch-

zähhata Joorhundart khriagt.
Und denn eersch no inwendig!
Alias uff zmodärnschta - abar nu
dött, wos nöötig gsii isch. Und alias
aalt gloo, dött, wos schaad gsii
wääri, Gschicht vum Benerhuus
zschtööra. Gäära teeti no aswas vu
dar Tachwoonig varzella. In därra
dinna khamma no gsähha, was dia
früanara Zimmarlütt glaischtat
hend. Holzvarbindiga ooni a

Schtückhli Iisa. Susch khamma dia

Woonig nitt beschriiba, dia muaß

ma gsähha haa!

